
DI'IDZA' LA'IYA BZU
SANTIAGO APOSTOL LE'E
GUICHI

Use'ela' Santiago carta ni lao ben' nao xneza
Cristo, ben'nita' tu tu yedyi
1 Né'édi', Santiago, naca' ben' ruzu di'idza' ca
mandado rue Diuzi léné' xa'nro Jesucristo. Rgapa'
le'ediuzi, le'e ben'naca chipchopa cue'ben'Israel,
le'e ben' nao xneza Cristo, le'e ben' rdale duze
yedyi layu.

Naca Diuzi ta uziofie'ené' ra'o
2 Bicha', reya'ala' yedaohuele cati hue Diuzi
le'e biti'tezi prueba ta ulu'en chi rnaole xnezé'
du guicho du la'adyi'le. 3 Baquezi nezile caora
hue Diuzi le'e prueba, lena' nacan ta gacalén le'e
suele dyé'édi biusanla'adyi'le xnezé' cati gaca zédi
quiele. 4 Quie lena' reya'ala' huele purari suele
dyé'édi bi tazédi gaca quiele dan' rnaole xneza
Cristo cuenda gacale ben' nao xnezé'du guicho du

la'adyi', gacale ben' bigapa falta.
5> Chi nu le'e binezile cabé' reya'ala' huele, ruen
zi inabale lao Diuzi gacaléné' le'e ta inezile ca
reya'ala' huele. Diuzi si, huacaléné' le'e ta inezile.

Biidza' Diuzi le'e dan' inabalené' ta inezile ca
reya'ala' huele. 6 Pero cati inabale Diuzi gacaléné'

le'e, bihuele pensari chi usanla'adyi'né' le'e, hua-
calécazé' le'e. Chi huele pensari usanla'adyi'né'
le'e, lena' naca pensari quiele ca quie nisa yao Ze
ru'abelen, reru'unnanlentzala'huiolao yubidyi.

7Nu ben' naca cana', bireya'ala' huené' pensari

hue' Diuzi 1ébé' ca ta inabané' Diuzi. 8 Cana' naca
quie yaca ben' rue cana', como dan' chi racajé'

chopa pensari, zédi nacan quiejé', na' biruejé'
pensariinaojé' tuzi xneza Diuzi.

9 Na'ra rnia' le'e, bicha', ben' yéchi', ben' bi
de quie: Reya'ala' yedaohuele sule gusto cabé'
tahuen gula babé Diuzi quiele suné' dispuesto ta
yezi'né' le'e guiba. 10 Léscan' rnia' le'e, bicha!,
ben' ufia'a, ben' bibi rdziogue: Reya'ala' yedao-
huele sule contento catirue bené'le'e bizinaquezi
redzagalaole nun quie naole xneza Cristo. Cana'
reya'ala' huele como dan'tzadica'zi za'lelao yedyi
layu. Naca quiele ca quie tu yo guixi' bisun zidza.
11 Cati rna' oba zi' rbe' tala, cana' ibidyi guixi'
iguino yo quien, cana' rniti yela' badan quien.
Léscana' nacaré quie yaca ben' ufia'a. Tu chopa
dzazirdajé' ruejé' negocio, caora na'laratitejé'.

Hue Diuzira'o prueba chi tali naoro xnezé'

12 Huela'iya Diuzi nu ben' sue dyé'édi cabé'
prueba hue Diuzi 1ébé', porque caora banaqué'
prueba, na'ra gaca quiené' ca quie ben' nuzu
coron ca coron nuzu rey. Hue' Diuzi 1ébé' yela'
neban tuzioli cabé'uné' huené' quie ben' nadyé'é
1ébé'. 13 Cati racaro pensari huero tamala, bi-
gacaro pensari chi Diuzi rudze'né' ra'o pensari
mala, porque Diuzi biyu'uné' pensari ta huengé'
tamala, léscan' birudze'né' ra'o pensari huero
tamala. 14 Pero cani nacan: Pensari quieziro rue-
nan ra'o mandado huero ta rnazin quiero huero
tamala. 15 Nun quie pensari mala yu'uro, lena'
inénra'o huero tamala cuéchin dula' xquia quiero.

Na'ra cati baoyé dula' xquia quiero, barnabé'n
ra'o, caora na'udyiagui'n ra'o.

16 Bicha', ben' nedyé'éda', rnia' le'e bisi'le cuinle
yé'. 17 Puro ta naca huen gula za' guibd gun Diuzi
ra'o. Lébé' nabéchiné' xni' guiba. Tuzi ca naca
Diuzi tuzioli, bibetzamé'. 18 Segtin ca una Diuzi
huené' quiero dza na'te, cana' béné' na'. Use'elé'
di'idza'la'iya quiené' cuenda hue quiero quiené'
gata' yela' neban quiero tuzioli. Naca quiero ca
quie usecho néro ta yezi' Diuzi.

Ni rguixogue'n ca re'en Diuzi huero inaoro
xnezé' dyé'édi

19 Quie lena', bicha', rnia' le'e reya'ala' ye
uzénagale dyé'édi huele cuenda xti'idza' Diuzi.
Reya'ala' huele pensari biinéle con ganzi.
Reya'ala' gacale bené' Zela'adyi', bigacale ben'
huin'. 20 Porque chi rdza'ro rdilaléro laguedyiro,
bisaque' huero tadya'a cabé' re'en Diuzi huero.
21 Quie lena' bira inaole huele ca tamala gula rue
yaca bené'. Reya'ala' inaole huele ca naca di'idza'
la'iya quie Diuzi ta bayu'u guicho laxta'ole,
bihuele cuinle ben' Ze. Pues fuerza valor nu'a
di'idza' la'iya quie Diuzi ta gacalén ra'o yedyinro
guiba.

22Quielena'uzule di'idza' huele mandado cabé'
mandado rue di'idza' la'iya quie Diuzi. Biinaro
tu yezilen, tu ina'zilen, porque chi tu yezilen,
tu ina'zilen, cana' si'le cuinle yé'. 23 Chi yeziro
ina'ziro biuzuro di'idza' huero ca mandado rue
xti'idza' Diuzi, naca quiero ca quie tu ben' rna'
laohue lao huan. 24 Tzadica'zi baona'né' lao-
hué'lao huan, na'ra bagula'adyi'né' bi naque lao-
hué'. Cana' naca quie ben' yezi ina'zi xti'idza'

Diuzi. Tu reziné' rna'ziné', na'ra bagula'adyi'mé'
len. 25 Pero nu ben' re rna' dyé'édi xti'idza' Diuzi,
bireza'la'adyi'né'n ruzuné' di'idza' ca na xti'idza'
Diuzi, na'ra huela'iya Diuzi 1ébé' cabé' ruené'.
Naca xti'idza' Diuzi di'idza' dya'atzegue. Ruen
ra'omandado chihue quierolen gacaroben'libre,
suro contento cabé' ruero.

26 Chi ina nu ben' naqué' ben' quie Diuzi,
pero bineziné' hue'léné' bené' di'idza' Zela'adyi',
rnéné' di'idza'yaladyi' rulidzé' bené', na'ra rzime'
cuinné' yé'. Binaqué' sirve para gaqué' ben' quie
Diuzi. 27 Pero cani re'en Xuziro Diuzi huero
inaoro dyé'édi xnezé', re'enné' gacaléro xcuidi'
huezébi, re'enné' gacaléro nigula baguti xquiuhue
tardzioguené',re'enné' taro dyé'édi biinaoro neza
mala cabé' tamala de lao yedyi layu.

2

Reya'ala’ huero tuzi ca hueléro bené'

1 Bicha!, le'e ben' nao xneza Sefior quiero Jesu-
cristo, reya'ala' huele tuzi ca hueléle bené'. 2 Por
ejemplo, chi za' ben' ufia'a ga regu'udi'le, ben'
yu'u tu anillo de oro Zbené', chi za'mé' nacué' tu
la'ari' dya'a, l1éscan' chi za' tu ben' yéchi' nacué' tu
la'ari' gula, 3 chirapale bala'ana dyé'édi ben' ufia'a
rébilené". “Ure' gan' ni ga naca dya'a”, pero chan'
na' ben' yéchi' rébilené': “Ude uzuli na'la”, o chi
rébilené': “Ure' layu”, cala tadya'a ruele dan'ruele
cana'. 4 Chi biruele tuzi ca rueléle bené', biruele
tahuen. Barulu'ena quiele biyu'ule pensari dya'a.

> Bicha', ben' nedyé'éda', uzénagale dyé'édi cabé'
rnia": Entre yaca ben' nita' lao yedyi layu, ulio
Diuzi yaca ben' yéchi' tacuenda gaca huen gula

quiejé' inaojé' xneza Cristo yedyinjé' guiba ga
rnabé' Diuzi cabé' una Diuzi huené' quie ben'
nadyé'é 1ébé'. 6 Pero le'e baruele yela' stu' quie
yaca ben' yéchi'. ¢Binezile ben' ufia'a, ben' si' le'e
yé', 1éjé' cuanjé' ta de quiele hasta rehua'ajé' le'e
lao ben' rnabé'? 7 Binezile leyaqué' rnébizoyaqué'
quie Cristo, ben' naca Sefior quiero, ben' rzétoro
laohue?

8 Chi tali uzule di'idza' ca mandado rue ley
rnabé'ra quie Diuzi, baruele huen. Léley na'
rguixogue'n cani: “Idyé'éle laguedyile ca idyé'éle
cuinle.” 9 Pero chi biruele tuzi ca rueléle bené',
cana' ruele xquia quiele, napale dula' biruzule

di'idza' ca mandado rue Cristo ra'o. 10 Chi uzuro
di'idza' con cabé' rna lao ley pca'n Diuzi lao na'a

Moisés, pero na'a chi baoquixiro tun cabé' man-
dado ruen ra'o, na'ra de dula' quiero ca quie ben'
baoquixi yugulu mandado ruen. 11 Pues dza na'
una Diuzirébiné'ra'o: “Bireya'ala' taléle nigula bi-
naca Zgulale”, pero léscan' una Diuzi: “Bireya'ala’
gutile bené'.” Quie lena'la'acazi birdaléle nigula
binaca Zzgulale, pero chi babétile bené', naca
quiele ca quie ben' biruzu ni tu di'idza' con cabé'
rna lao ley quie Diuzi. 12 Reya'ala' huele pensari
dyé'édi tale du guicho du la'adyi'le como ben'
hue cuenda lao Cristo chi bé quiele cabé' unané'
huele ta gacale ben' libre. 13 Pues con nu ben'
biyeyéchi'la'adyi' bené', 1éscan' biyeyéchi'la'adyi'
Diuzi 1ébé' dza gaca juicio. Pero con nu ben'
beyéchi'la'adyi' bené', huené' gan yeyéchi'la'adyi’
Diuzilébé' dza gaca juicio.

Bireya'ala' tu yeziro xti'idza' Diuzi

14 Na' rnia' le'e bicha': ¢Ga rue dyin dan'
inale rnaole xneza Cristo, chi biruzule di'idza'
quiené' yeyéchi'la'adyi'le bené' ca mandado béné'
quiero? Chi huele cana', lena' rulu'en quiele bi-
naole xneza Cristo, na' biyezi' Diuzi le'e yedyinle
guibd. 15 Inaro chi zu nu bichiro, o nu zanro, ben'
naoré xneza Cristo, pero rdzioguené' Zabané',
rdzioguené' ta gaoné', 16 na'ra chi nu le'e inale
rébile ben' rdziogue, ben' bibi de quie: “Beyo
dyé'édi. Utaco' cuino' quie tazaga. Udao dyé'édi”,
pero bibi bé'lené' ta idaconé' quie tazaga, bibi
bé'lené' ta gaoné', chi cana' béle, ¢bizi béle ta
gacaléle ben' rdziogue, béle cana'? 17 Cani nacan:
Chi biuzuro di'idza' ca mandado bé Cristo ra'o,
lena' rulu'en quiero binaoro xneza Cristo, lena'
rulu'en quiero di'idza' dachi rnéro inaro naoro
xneza Cristo.

18 Pero bala le'e inale biruen zi uzuro di'idza'
ca mandado bé Cristo. Inale tu neziziro bidé'
gutié' 1é'é yaga cruzo, quie lézin yedyinro guiba.
Pero né'édi' rnia'le'e, ruecazin zi uzuro di'idza' ca
mandado bé Cristo, porque chi biuzuro di'idza' ca
mandado bé Cristo, lena' rulu'en quiero binaoro
xnezé'. 19 Pues banezile dyé'édi tuzi Diuzi zu.
Tahuen na' banezile cana'. Pero bigala'adyi'le
baneziré yaca taxi'ibi' tuzi Diuzi zu. Pues hasta tu
rziziyacan rdzebiyacan quie Diuzi. Pero la'acazi
neziyacan tuzi Diuzi zu, biyezi' Diuzi leyacan
yeyoyacan guiba. 20 Pero pensari tondo yu'ule.
¢Binezile di'idza' dachi rnéro chiinaro naoro xneza
Cristo, na' biuzuro di'idza' ca mandado béné'

ra'o? 21 Na'ra blé'é Diuzi xuzixta'oro Abraham
ben' laxta'o yéri nun quie dan' bzu Abraham ca

di'idza' bé'lé Diuzi 1ébé'. Bzuné' zi'iné' Isaac lao

ru'aba ca quie gun quie Diuzi lao laza bia guixi'.
22 Pyues claro nacan cabé' bélé Diuzi Abraham.
Nun quie dan' bzu Abraham di'idza' ca mandado
bé Diuzi 1ébé', cana' blu'en quie Abraham talicazi
uzudyi'iléné' Diuzi. 23 Cana' uzu di'idza' con cabé'
rna 1é'é guichi la'iya quie Diuzi cani: “Como dan'
uzudyi'ilé Abraham Diuzi, quie lena' blé'é Diuzi
1ébé' ben' laxta'o yéri.” Cana' guca una Diuzi
rébiné' Abraham: “Nacaro amigo.”

24 T,6scan', claro nacan cala tu neziziro zu Di-
uzi, na' ilé'éné' ra'o ben' laxta'o yéri, yeziné' ra'o.
Pero lescan' ruen zi uzuro di'idza' ca mandado
ruené' ra'o. 25 Cana' bélé Diuzi tu nigula guti'
gusto quie lao Rahab dza na'te. Pues lénigula na'
gucaléné' chopa ben' Israel, ben' bida balarazi
dena' ca naca yedyi quiené'. Caora na' bé'ne' 1é;é
posada quiejé'. Blu'ené' leyaqué' ga zu neza ta
yezunoyaqué' lao yedyi yeza'jé' balarazi, porque
gu'un rey quie yedyi na' gutiné' 1&jé'. Na' caora
guca dilalé ben' yedyi quie nigula na', len ben'
Israel, caora na' pte psela Diuzi nigula na' len
familia quiené', bigutiyaqué'. 26 Pues cani nacan:
Cati babero bichi be quiero lu'u cuerpo quiero,
cana' banati cuerpo quiero, bira bisirve. Léscan'
ra'o, chi biuzuro di'idza' huero ca mandado rue
Cristo ra'o, nacaro ca quie ben' huati, bibi sirve
inaro rnaoro xneza Cristo.

3

Reya'ala’ gaparo cuidado cabé' di'idza' hue'léro
bene'

1Bicha', gapale cuidado cabé' ruele usédile bené'

xti'idza' Diuzi, porque nezile cabé' hue Diuzi quie

ra'o ben' rusédi. Nezile cati yezi' Diuzi cuenda
quiero, na'tera inaba Diuzi ra'o chi béro cuinro
cabé' psédiro bené' tula, cabé' psédirojé' reya'ala’
hueyaqué'. 2 Yuguluro rquixiro, biru'eléro bené'
puro di'idza' dya'a. Chi zu tu ben' birquixi, ben'
biru'el€ bené' di'idza' mala, naqué' ben'laxta'o li,
neziné' inabé'né' cuinné'. 3 Na' inia' le'e chopa
ejemplo. Cati rudze'ro freno ru'a caballo, cana'
ucaxoroba'tatzahua'aba'ra'o gan're'enro tzioro.
4 Léscan' ulehue pensari ca naca quie yaca barco.
La'acazi nacan barco yela, la'acazi be fuerte
rudyigan len, huaca usa' ben' rusa' len con tuzi
yaga ta'a dao' ta tzioléné'n ga re'enné' tziogué'.
5 Cana' nacaré quie ludyiro. Nacan tu parte dao'
bicu' cuerpo quiero, pero ruenan tazéla quiero.
Léscan' cana' nacarén quie tu gui' dao'. La'acazi
nacan gui' dao'zi, taze guixi' yaga uzeinan. 6 Naca
ludyiro ca quie gui' re' gabila. Tanto rueléro
ludyiro tamala udyiagui'ro bené', cana' udyi-
agui'ro cuinro. Nun quie lena' quilon tazédi gula
quiero dza rdaro lao yedyi layu. 7 Huazaque'
ucaxoro nutezi bia guixi', nutezi bguini, nutezi
béla. Pues hasta yaca bia yu'u lu'u nisa huazaque'
ucaxoroba'. & Pero nunu saque' ucaxo ludy-
iné'. Bicueza ludyiro quilon tamala quiero. Naca
ludyiro ca quie lei béla ta yudzu veneno ta udyi-
agui' bené'. 9 Con tuzi ludyiro tzionla'adyi'ro
Xuziro Diuzi, na' udze'de'ro laguedyiro, ben'
bzalo Diuzi ca naqué' cuinné'. 10 Tuzi ru'aro
rero di'idza' huen tzionla'adyi'ro Diuzi, na' reron
di'idza' mala udze'de'ro bené'. Bicha' bireya'ala’
huele cana'. 11 ;Binezile ca naca ga ralo nisa?



Santiago 3:12 ix Santiago 3:18

¢Binezile biralo chopa cue' nisa gacan nisa Zixi, na'
gacannisasla'? 12Bicha', rnia'le'e: ;Huazaque' cuia
yaga hui tazixi tula? Pues bisaque'. Léscan', rnia'
le'e: ¢Huazaque' cuia lao luba bedzuli' hui? Pues
bisaque'. Léscan' ga ralo nisa, bisaque' gacan nisa
Zna'a, na' gacan nisa Zixi.

Ca reya'ala' huero chi tali riofie'ero quie xneza
Cristo
13 Ca naca le'e, chi tali riofie'ele quie xneza
Cristo, reya'ala' huele tahuen cuenda ulu'en quie
tali bariofie'ele. Reya'ala' huele ca rue ben'
riofie'e, bihuele cuinle ben' Ze. 14 Chi racazé'le
laguedyile, na' naca laxta'ole yaladyi'. Chi puro
cuinzile re'enle gaca tahuen quiele, na' biinale
riofie'ele quie xneza Cristo, porque yé' rzi'le
binaca tali ca nale. 15 Chi huele cana', cala
pensari quie Diuzi yu'ule, den' pensari quie
bené', pensari quie xan' taxi'ibi'. 16 Porque cati
racaZé' bené' laguedyiyaqué', cati re'enyaqué'
puro cuinziyaqué' gaca tahuen, quie lena' gaca
tazédi huaca dilayaqué', gaca zé cue' tamala.
17Pero yaca ben'riofie'e dyé'édi quie xneza Cristo,
1€jé' si, rnaoyaqué' tuzi xneza Cristo, biyu'ujé' pen-
sari mala. Nacayaqué' ben' gaxo, ben' huen, ben'
yu'u pensari, ben' reyéchi'la'adyi' laguedyi, ben'
rguixogue' dyé'édi ca nacan, ben' rda du guicho
du la'adyi'. 18 Con nu ben' rguilo ta cuéchi laxta'o
bené' chizi, huaca huen quiejé'lao Diuzi, ruejé' ca
re'en Diuzi huejé'.

4

Bireya'ala' taro cabé' rda yaca ben' nita' lao

yedyi layu

1 ¢sGazi za' ralo yela' huedila quiele? Pues
za' ralon nun quie pensari mala yu'u lu'u gui-
cho laxta'ole. Lena' runén le'e lu'u guicho
laxta'ole rdale rdilaléle laguedyile. 2 Le'e re'enle
ta de quie laguedyile, pero como binacan quiele,
na'ra rutile laguedyile cuenda si'le ta de quiené'.
Rza'la'adyi'le ta de quie laguedyile, pero como
biden quiele, na'ra rzulaole rdilale. Bide ta
rdzioguele como dan' birnabalen lao Diuzi. 3 Chi
inabalen lao Diuzi, bibi gunné' le'e, porque dan'
biyu'ule pensari dya'a inabalen. Yu'ule pensari
ta huele ta rnazin quiele. 4 Le'e bire'enle inaole
tuzi xneza Diuzi. ¢Binezile chi hueléle tuze ben'
rudie xneza Diuzi, na' nacale enemigo quie Diuzi?

Nutezi ben' re'en huelé tuze ben' rudie xneza
Diuzi, na'ra banaca ben' na' enemigo quie Diuzi.

5 Quie lena' rnén 1é'é guichi la'iya quie Diuzi cani:
“Lega nedyé'é Diuzi Bichi Be quiené', bdze'né'
1éné' lu'u guicho laxta'oro.” 6 Cana' taZe racalé
Diuzi ra'o. Lena' rguixogue'n 1é'é guichi la'iya
quie Diuzi caniga: “Bire'en Diuzi ca rue ben' rue
Ze cuine, pero reyéchi'la'adyi' Diuzi yaca ben' nao
xnezé'duguichodula'adyi'.” 7Quielena'reya'ala’
uzule di'idza' dyé'édi ca na Diuzi le'e. Chi bihue'le
lato inabé' xan' taxi'ibi' le'e, cana' usanla'adyi'n
le'e yeZunona. 8 Ulehuelé Diuzi tuze, cana' huelé
Diuzi le'e tuze. Le'e, ben' napa dula' xquia,
reya'ala' usanla'adyi'le pensari mala quiele. Le'e,
ben're'eninaochopaneza, ulehue pensaribineza
inaole. 9Huele pensari ca bayéchi' raca quiele nun
quie dula' xquia quiele. BiuZidyile ca ruele. Pues
reya'ala' cuedyile gacale bayéchi'. Bisule alegre.

Pues reya'ala' cue'le chizi yeyuele pensari cabé'
raca quiele. 10 Ulequitzu zibile lao Diuzi, na'ra
huené'le'e ben' Ze.

Bireya'ala' inébizoro quie laguedyiro

11 Bicha', bireya'ala' inébizole mala quie
laguedyile. Chi inébizole quie laguedyile, ruen
quiele rnébizole quie ley pca'n Diuzi lao na'a
Moisés. Chi inébizole quie ley na', na' babéle
cuinle ben' rnabé'ra quie lao ley na'. Pero cabé'
reya'ala' huele, reya'ala' uzule di'idza' cabé' rna
lao ley na', 12 porque tuzi ben' zu, ben' pca'n ley,
ben' naca ben' rnabé'. Lélébée' ute uselané' beneé',
o chiise'elé' bené' lao gui' gabila. ¢Pero nuZi naca
le'e re'enle inébizole quie laguedyile?

Bineziro bita za' gaca quiero uxe

13Ulezénagale'eben'rné: “Na'a, uxe, sa'ro tzioro
yedyi tula tzasuro tu iza huero negocio huero
gan.” 14 Pero nica nezile bi ta za' gaca quiele
uxe. Quie lena' inaba'le'e, ¢cabizi naca quiero dza
rdaro lao yedyi layu? Pues naca quiero ca quie tu
beo lasi tzadica' reyulan. 15 Pero reya'ala' inale
cani: “Chi re'en Diuzi, huazuro lao yedyi layu,
huero bi dyin re'enro huero.” 16 Pero le'e, lega

raxele huele cuinle ben' Ze cabé' rnéle. Binacan
huen ca ruele ruele cuinle ben' ze. 17 Chi le'e
nezile huele tahuen, na' biruelen, lena' nacan
Xquia quiele.

)

Nirguixogue'n cabé' naca quie ben' uiia'a
1 jUlezénaga dyé'édi cabé' naca quie ben'
ufia'a!l Reya'ala' cuedyiya'yvaqué' quie tamala

za' quleyaque' yedzagalaoyaqué'. 2 Ca naca yela'
ufia'a quieyaqué', huabiagui'n gudzon itabon.
Léscana' nu zZabajé' dya'a, huatabon gao biazidzo
len. 3 Léscana' oro plata quiejé', huabiagui'na
gaca ditoguen. Ulu'en ca tamala béjé' béléjé' ben'
yéchi'. Lena' huen quiejé' ca quie ben' Zuba lagui',
uzeinan leyaqué'. Baptupajé' yela' ufia'a quiejé'
na'adza cati baruen bago iyudyi yedu quie yedyi
layu. 4iLe'e ulezénaga! Rbedyi yaca ben' rue dyin
quiejé', porque rezi'jé' cosecha quieyaqué', na'
racayaqué' zi', pero birguiZuyaqué' leyaqué'.
Lena' raona leyaqué' xquia lao Diuzi. Na'ra
Diuzi rnabémé' guibd, rnabémé' lao yedyi layu,
baneziné' cabé' rusaca ben' ufia'a yaca ben'
rue dyin quieyaqué'. 5 Gan' ni lao yedyi layu,
puro de lujo re'enyaqué'. Rza'la'adyi'yaqué'
tuz ta rnan quie cuerpo quiejé'. Ruejé' baneza
cuinziyaqué'. Ruzéni' cuinyaqué' cabé' re'eni
bédyihuaga. Baruen bago dza hue Diuzi leyaqué'
castigo gatiyaqué' ca rati bédyihuaga. 6 Mandado
quiejé' aochuguli yaca ben' rnabé' ta gutijé' ben'
bibitamala bé, ben'birzaque' hue defender cuine.

Reya'ala' cuezaro dyé'édi dza yeguida Cristo,
hue'léro Diuzi di'idza’

7 Pero le'e bicha', reya'ala' cuezale dyé'édi
dza cati yeguida Cristo lao yedyi layu. Naca
quiero ca quie ben' rue dyin guixi'. Rbezané'
yela' nisa yo, na'ra gazané' rbezané' dyé'édi
yezi'né' cosecha ca naca ta rdzioguené'. 8 Léscan'
le'e, reya'ala' cuezale dyé'édi huele tuzi pensari,
porque baruen bago dza yeguida Jesucristo lao
yedyi layu. 9 Bicha', biinéle contra laguedyile,

porque huachugubé' Diuzi le'e chi inéle contra
laguedyile. Naca Diuzi ben' ichugubé' quiero
yuguluro. Ilé'éti'zi nerdziogue idyin dza huené'
juicio lao yedyi layu. 10 Bicha', cabé' bé ben'
profeta, ben' ulio Diuzi, ben' udixogue' xti'idzé'
dza na'te, bezueyaqué' bedzagalaoyaqué', cana'
reya'ala' huele le'e. 11 Pues neziro huela'iya Di-
uzi nu ben' rzue redzagalao, ben' biusan xneza
Cristo. Babele cabé' bé Job, ben' unita' tiem-
pote. Dyé'édi uzuené' bedzagalaoné'. Léscan'
nezile cabé' gucalé Diuzi 1ébé', bro quiené' huen.
Lena'rulu'en reyéchi'la'adyi' Diuzi bené', re'enné'
gacaléné'ra'o.

12 Nacan belao cabé' rnia' le'e ni, bicha'. Bi-
ugunle ta dyia guibd, biugunle ta de lao yedyi
layu. Biugunle Diuzi con ganzi. Bisi'le benég'
yé'. Dula'adyi'le inale: “Huazaque'”, dula'adyi'le
inale: “Bisaque'”. Na'ra bihue Diuzi xquia quiele.

13 Chi nu le'e redzagalaole, reya'ala' ulidzale
Diuzi hue'léné' di'idza'. Chi nu le'e sule contento,
reya'ala' gulale alabanza. 14 Chi nu le'e raca
Zhue'le, reya'ala' guézile guida ben' napa
dyin quie ben' nao xneza Cristo ta ulidzajé'
Diuzi ga dele ilépiyaqué' le'e aceite rzétoyaqué'
lao Jesucristo. 15 Na'ra cati ulidzayaqué'
Diuzi hue'léyaqué' 1ébé' di'idza' du guicho du
la'adyi'yaqué', caora na' iyacale yeyue Diuzi le'e.
Chi béle xquia, huezi'ze Diuzi dula' xquia quiele.
16 Quie lena' reya'ala' ixubalépile lao laguedyile,
ben' nao xneza Cristo, chi béle xquia. Léscan'
reya'ala' ulidzale Diuzi inabalené' gacaléneé'
laguedyile, ben' nao xneza Cristo, cuenda sule
huen. Huacalécazi Diuzi nu ben' huen, ben' hue'lé

1ébé' di'idza' du guichodula'adyi'. 17 Bigala'adyi'le
ca guca quie ben' profeta Elias. Guqué' bené' ca
ra'o. Pero caora unabané' Diuzi du guicho du
la'adyi'né' ta bihuen nisayo, na'ra tzona iza yu
gatzo biben nisayo. 18Ude na' benabané'lao Diuzi
ta huen nisayo, na'ra bela' nisayo, bezi'yaqué'
cosecha quieyaqué'.

19 Na'ra rnia' le'e bicha'. Chi nu laguedyile,
ben' nao xneza Cristo, bapsanla'adyi'né' xneza
Cristo, reya'ala' gacalélené' ta yenaohué' xneza
Cristo tatula. 20 Reya'ala' inezile chi gacaléle
ben'psanla'adyi' xneza Cristo ta yenaohué' xneza
Cristo tatula, babéle tahuen ta bicuiagui'né' bira
inaohué' neza tula, neza zio gabila. Léscan' nun
quie gucalélené', huazi'ze Diuzi dula' xquia quie
ben'na!',la'acazi napé' xquia Ze. Amén.

